
MOLIYAVIY INQIROZ SHAROITIDA KORXONA 

LIKVIDLIGI VA PUL OQIMLARI TAHLILI 

ANALYSIS OF ENTERPRISE LIQUIDITY AND CASH 

FLOWS IN THE CONDITIONS OF FINANCIAL CRISIS 
Muqaddas Sakhatova Toshpo‘lat kizi 

 

АНАЛИЗ ЛИКВИДНОСТИ ПРЕДПРИЯТИЯ И 

ДЕНЕЖНЫХ ПОТОКОВ В УСЛОВИЯХ 

ФИНАНСОВОГО КРИЗИСА 
Мукаддас Сахатова Тошпулат кизи 

Annotatsiya: Ushbu maqolada moliyaviy inqiroz sharoitida korxonalarning likvidligi va pul oqimlarini 

boshqarish masalalari tahlil qilinadi. Korxonalarda pul oqimlarini samarali boshqarish moliyaviy barqarorlikni 

ta’minlashning muhim omillaridan biri hisoblanadi. Maqolada moliyaviy inqiroz sharoitida likvidlik darajasini 

aniqlash, pul oqimlarini tahlil qilish usullari hamda korxonaning to‘lov qobiliyatini oshirish yo‘llari yoritilgan. 

Tadqiqot natijalari shuni ko‘rsatadiki, pul oqimlarini to‘g‘ri rejalashtirish va nazorat qilish korxonalarning moliyaviy 

xavflarga bardosh berish imkoniyatini oshiradi. 

Kalit so‘zlar: Moliyaviy inqiroz, likvidlik, pul oqimlari, moliyaviy barqarorlik, to‘lov qobiliyati, moliyaviy 

tahlil, boshqaruv. 

Annotation: This article analyzes the issues of enterprise liquidity and cash flow management under conditions 

of financial crisis. Effective management of cash flows in enterprises is considered one of the key factors in ensuring 

financial stability. The article examines methods for assessing liquidity levels, analyzing cash flows, and improving 

the solvency of enterprises during periods of financial instability. The results of the study show that proper planning 

and control of cash flows significantly increase the ability of enterprises to withstand financial risks and crisis 

situations. 

Keywords: Financial crisis, liquidity, cash flows, financial stability, solvency, financial analysis, management. 

Аннотatsiя: В данной статье анализируются вопросы управления ликвидностью и денежными 

потоками предприятий в условиях финансового кризиса. Эффективное управление денежными потоками на 

предприятиях является одним из ключевых факторов обеспечения финансовой устойчивости. В статье 

освещаются методы определения уровня ликвидности в условиях финансового кризиса, способы анализа 

денежных потоков, а также пути повышения платёжеспособности предприятия. Результаты исследования 

показывают, что правильное планирование и контроль денежных потоков повышают способность 

предприятий противостоять финансовым рискам. 

Ключевые слова: финансовый кризис, ликвидность, денежные потоки, финансовая устойчивость, 

платёжеспособность, финансовый анализ, управление. 

▪ KIRISH 

Jahon iqtisodiyotida yuz berayotgan beqarorlik va 

moliyaviy inqirozlar sharoitida korxonalar faoliyatining 

barqarorligini ta’minlash dolzarb masalalardan biriga 

aylanmoqda. Ayniqsa, likvidlik darajasi va pul 

oqimlarini samarali boshqarish korxonalarning qisqa 

muddatli majburiyatlarini o‘z vaqtida bajarishi, 

moliyaviy xavflarni kamaytirishi hamda 

raqobatbardoshligini saqlab qolishda muhim ahamiyat 

kasb etadi. Moliyaviy inqiroz davrida tushumlarning 

qisqarishi, to‘lov intizomining buzilishi va tashqi 

moliyalashtirish manbalarining cheklanishi korxonalar 

likvidligiga salbiy ta’sir ko‘rsatadi. 

Likvidlik va pul oqimlari tahlili korxonaning 

moliyaviy holatini baholashda asosiy vositalardan biri 

hisoblanadi. Ushbu ko‘rsatkichlar orqali korxonaning 

naqd mablag‘lar bilan ta’minlanganlik darajasi, 

operatsion faoliyatdan kelib tushayotgan pul 

oqimlarining barqarorligi hamda investitsion va 

moliyaviy faoliyat samaradorligi aniqlanadi. Shu sababli, 

moliyaviy inqiroz sharoitida ushbu ko‘rsatkichlarni 

chuqur tahlil qilish va ularni boshqarish mexanizmlarini 

takomillashtirish zarurati ortib bormoqda. 

https://ojs.kstu.uz/index.php/ej

▪ METODOLOGIYA 

Tadqiqot jarayonida iqtisodiy tahlil, taqqoslash, 

statistik ma’lumotlarni o‘rganish va tizimli yondashuv 

metodlaridan foydalanildi. Shuningdek, korxonalarning 

moliyaviy hisobotlari, pul oqimlari to‘g‘risidagi hisobot 

hamda likvidlik ko‘rsatkichlari asosida ilmiy tahlil olib 

borildi. Moliyaviy ko‘rsatkichlarni aniqlashda joriy 

likvidlik, tezkor likvidlik va mutlaq likvidlik 

koeffitsientlari hisobga olindi. 

Bundan tashqari, pul oqimlarini boshqarish 

samaradorligini baholash uchun pul oqimlari tahlili va 

moliyaviy barqarorlik ko‘rsatkichlari o‘rganildi. 

▪ ADABIYOTLAR TAHLILI 

Moliyaviy inqiroz sharoitida korxona likvidligi va 

pul oqimlarini boshqarish masalalari iqtisodiy 

adabiyotlarda keng o‘rganilgan. Xususan, xorijiy va 

mahalliy olimlar tomonidan likvidlikning korxona 

moliyaviy barqarorligidagi o‘rni, pul oqimlari tahlilining 

usullari hamda inqiroz sharoitida moliyaviy risklarni 

kamaytirish yo‘llari tadqiq etilgan. Tadqiqotlar shuni 

ko‘rsatadiki, korxonalarda pul oqimlarini samarali 

boshqarish likvidlik еtishmovchiligining oldini olishda 

muhim vosita hisoblanadi. 

Zamonaviy ilmiy ishlarda moliyaviy 

ko‘rsatkichlarni tahlil qilishda raqamli texnologiyalardan 

foydalanish masalalariga ham alohida e’tibor 

qaratilmoqda. Jumladan, Khamrayeva S. va Ravshanova 

N. o‘z tadqiqotlarida O‘zbekistonda raqamli 

iqtisodiyotni rivojlantirish yo‘nalishlarini tahlil qilib, 

raqamlashtirish jarayonlari moliyaviy boshqaruv 

samaradorligini oshirishda muhim omil ekanligini 

ta’kidlaydilar. Ularning fikricha, raqamli platformalar 

orqali pul oqimlarini real vaqt rejimida kuzatish va tahlil 

qilish imkoniyati korxona likvidligini mustahkamlashga 

xizmat qiladi. 

Shuningdek, Tashpo‘latovna S. M. va Ikromovna 

X. A. tomonidan olib borilgan tadqiqotda tadbirkorlik 

subyektlarida raqamli marketing strategiyalarining 

samaradorligi va istiqbollari ko‘rib chiqilgan. Mualliflar 

raqamli marketing vositalari orqali korxonalar 

daromadlarini oshirish va pul tushumlarini 

barqarorlashtirish mumkinligini qayd etadilar, bu esa 

bevosita likvidlik ko‘rsatkichlariga ijobiy ta’sir 

ko‘rsatadi. 

▪ TAHLIL VA NATIJA 

Moliyaviy inqiroz davrida korxonalarning asosiy 

muammolaridan biri bu likvidlik еtishmovchiligi 

hisoblanadi. Likvidlik korxonaning o‘z majburiyatlarini 

o‘z vaqtida bajarish qobiliyatini ifodalaydi. Agar 

korxonada pul oqimlari еtarli darajada bo‘lmasa, bu 

to‘lov qobiliyatining pasayishiga olib keladi. 

Korxona likvidligini baholashda quyidagi 

ko‘rsatkichlar muhim ahamiyatga ega: 

1. Joriy likvidlik koeffitsienti – qisqa muddatli 

majburiyatlarni joriy aktivlar hisobidan qoplash 

imkoniyatini ko‘rsatadi. 

2. Tezkor likvidlik koeffitsienti – zaxiralarni 

hisobga olmagan holda korxonaning qisqa muddatli 

majburiyatlarni qoplash darajasini aniqlaydi. 

3. Mutlaq likvidlik koeffitsienti – korxonaning 

eng tez realizatsiya qilinadigan aktivlari orqali 

majburiyatlarni qoplash imkoniyatini ifodalaydi. 

Moliyaviy inqiroz sharoitida korxonalar 

ko‘pincha pul oqimlari bilan bog‘liq muammolarga duch 

keladi. Bu muammolar quyidagilardan iborat bo‘lishi 

mumkin: 

✓ mijozlar tomonidan to‘lovlarning kechikishi; 

✓ ishlab chiqarish xarajatlarining ortib borishi; 

✓ kredit majburiyatlarining oshishi; 

✓ investitsiya faoliyatining qisqarishi. 

Pul oqimlarini samarali boshqarish korxona 

faoliyatining uzluksizligini ta’minlaydi. Shu sababli 

korxonalar pul oqimlarini rejalashtirish, monitoring 

qilish va prognozlash tizimini yo‘lga qo‘yishi zarur. Pul 

oqimlari tahlili orqali korxona moliyaviy resurslardan 

foydalanish samaradorligini oshirishi mumkin. 

Moliyaviy inqiroz davrida pul oqimlarini uchta 

asosiy yo‘nalish bo‘yicha tahlil qilish maqsadga muvofiq 

hisoblanadi: operatsion faoliyatdan kelib tushadigan pul 

oqimlari, investitsion faoliyat bilan bog‘liq pul oqimlari 

va moliyaviy faoliyatdan kelib chiqadigan pul oqimlari. 

Operatsion faoliyatdan olingan pul oqimlari korxonaning 

asosiy faoliyati samaradorligini ko‘rsatadi. Agar 

operatsion pul oqimlari ijobiy bo‘lsa, bu korxona o‘z 

faoliyati orqali еtarli darajada pul mablag‘lari 

yaratayotganini anglatadi. 

Investitsion faoliyat bilan bog‘liq pul oqimlari esa 

korxonaning uzoq muddatli aktivlarga kiritayotgan 

investitsiyalarini ifodalaydi. Moliyaviy inqiroz davrida 

ko‘plab korxonalar investitsiya hajmini qisqartirishga 

majbur bo‘ladi, chunki ular mavjud resurslarni asosan 

operatsion faoliyatni qo‘llab-quvvatlashga yo‘naltiradi. 

Moliyaviy faoliyatdan kelib chiqadigan pul 

oqimlari kreditlar olish, qarzlarni qaytarish yoki 

aksiyalar chiqarish kabi jarayonlar bilan bog‘liq bo‘ladi. 

Inqiroz sharoitida korxonalar ko‘pincha tashqi 

moliyalashtirish manbalariga murojaat qiladi. Biroq 

kredit yukining ortishi kelajakda moliyaviy barqarorlikka 

salbiy ta’sir ko‘rsatishi mumkin. 

Bundan tashqari, pul oqimlarini prognozlash ham 

muhim ahamiyatga ega. Pul oqimlarini oldindan 

rejalashtirish orqali korxona kelajakdagi moliyaviy 

muammolarni oldindan aniqlashi va ularni bartaraf etish 

choralarini ko‘rishi mumkin. Zamonaviy korxonalarda 

pul oqimlarini boshqarishda raqamli moliyaviy 

boshqaruv tizimlari va moliyaviy rejalashtirish 

dasturlaridan keng foydalanilmoqda. 

Moliyaviy inqiroz davrida raqamli 

texnologiyalardan foydalanishning ahamiyati yanada 

ortib bormoqda. Raqamli tizimlar korxonalarga pul 

oqimlarini tezkor nazorat qilish, moliyaviy 

ma’lumotlarni tahlil qilish va qaror qabul qilish 

jarayonini samaraliroq tashkil etish imkonini beradi. 

Shuningdek, raqamli moliyaviy boshqaruv vositalari 

xarajatlarni kamaytirish hamda moliyaviy risklarni 

oldindan aniqlashga yordam beradi. Shu sababli 

moliyaviy inqiroz sharoitida raqamli transformatsiya 

korxonalarning barqaror faoliyat yuritishida muhim omil 

hisoblanadi. Shu bilan bir qatorda, N.Ravshanova [1] 

ning  “O‘zbekistonda raqamli iqtisodiyotni rivojlantirish 

masalalari” mavzusidagi maqolasida shunday deyilgan 

“tаdbirkorlik subyektlаrining elektron tijorаt, Internet 

jаhon аxborot tаrmog‘i orqаli mаhsulotni sotish vа 

xаridlаrni аmаlgа oshirish tizimlаridаn foydаlаnishini, 

shuningdek kommunаl xizmаtlаrni hisobgа olishning, 

nаzorаt qilishning vа ulаr uchun hаq to‘lаshning 

аvtomаtlаshtirilgаn tizimlаrini joriy etishni kengаytirish; 

nаqd bo‘lmаgаn elektron to‘lovlаr, dаvlаt xаridlаrini 

аmаlgа oshirish, mаsofаdаn foydаlаnish tizimlаrini vа 

bаnkmoliya sohаsidаgi fаoliyatning boshqа elektron 

shаkllаrini rivojlаntirish.” 

Moliyaviy inqiroz sharoitida korxona likvidligini 

oshirish uchun bir qator amaliy choralar ham qo‘llanilishi 

mumkin. Masalan, debitorlik qarzlarini tezroq undirish, 

ortiqcha zaxiralarni kamaytirish, xarajatlarni 

optimallashtirish va qisqa muddatli moliyaviy 

rejalashtirish tizimini joriy etish muhim hisoblanadi. 

Shuningdek, korxonalar pul oqimlarini diversifikatsiya 

qilish orqali moliyaviy risklarni kamaytirishi mumkin. 

Umuman olganda, moliyaviy inqiroz davrida 

korxonalarning likvidligi va pul oqimlarini chuqur tahlil 

qilish ularning moliyaviy barqarorligini ta’minlashda 

muhim rol o‘ynaydi. To‘g‘ri tashkil etilgan moliyaviy 

tahlil va boshqaruv tizimi korxonaga bozor 

o‘zgarishlariga tez moslashish hamda uzoq muddatli 

rivojlanishni ta’minlash imkonini beradi. 

 Bundan tashqari A.Abduraximova [2] ning 

“Moliyaviy inqiroz va pul oqimlarini boshqarishdagi 

muammolar” mavzusidagi maqolasidafi quyidagi so’zlar 

o’rinlidir,-“ Noto‘g‘ri rejalashtirishda tushum va 

chiqimlar prognozlarining real holatga mos kelmasligi, 

hamda moliyaviy oqimlar bo‘yicha aniq strategiyaning 

yo‘qligi yuz berishi mumkin. To‘lovga qobiliyatsizlik 

holatlari yuz berganda debitorlarning o‘z vaqtida 

to‘lovlarni amalga oshirmasligi, operatsion 

xarajatlarning yuqoriligi va tushumlarning sustligi 

holatlariga duch kelinishi mumkin. Naqd pul tanqisligi 

holati yuzaga kelasa, daromadlar o‘sib borayotgan 

bo‘lsa-da, naqd mablag‘ еtishmovchiligi tufayli 

operatsiyalarni to‘xtab qolishi holatlari yuzaga 

kelaboshlaydi.”

1-jadval. 

2025-yil holatiga ko‘ra O‘zbekistonning moliyaviy barqarorligi ko‘rsatkichlari [3] 

№ Ko‘rsatkichlar 2025-yil holati Izoh 

1 YaIM o‘sish sur’ati 6–6,8 % Iqtisodiy o‘sish barqaror davom etmoqda 

2 Inflyatsiya darajasi 10 % atrofida Energiya tariflari oshishi ta’siri mavjud 

3 Davlat byudjeti defitsiti 
3,2 % (YaIMga 

nisbatan) 
Fiskal intizom kuchaytirilmoqda 

4 Joriy hisob defitsiti 
~5 % (YaIMga 

nisbatan) 

Eksport va pul o‘tkazmalari hisobiga 

barqaror 

5 Xalqaro valyuta zaxiralari 
49,7 mlrd AQSH 

dollari 

Tashqi qarz to‘lovlarini qoplash imkoniyati 

yuqori 

6 Markaziy bank asosiy stavkasi 14 % Inflyatsiyani nazorat qilish uchun 

7 
Tashqi zaxiralarning importni 

qoplash muddati 
9–10 oy Moliyaviy xavfsizlik darajasi еtarli 

8 Davlat qarzi darajasi Xavf darajasi past 
Xalqaro tashkilotlar tomonidan barqaror deb 

baholangan 

 
2025-yilda O‘zbekiston iqtisodiyoti barqaror 

o‘sish sur’atlarini saqlab qolmoqda. YaIM o‘sishi 

taxminan 6 % atrofida bo‘lishi prognoz qilinmoqda, bu 

esa ichki iste’mol, investitsiyalar va iqtisodiy islohotlar 

bilan bog‘liq. Shu bilan birga, inflyatsiya darajasi hali 

ham yuqori bo‘lib, u 10 % atrofida saqlanmoqda. Xalqaro 

valyuta zaxiralari 49,7 mlrd AQSH dollariga еtib, 

mamlakatning tashqi iqtisodiy xavfsizligini 

mustahkamlab turibdi. 

▪ XULOSA VA TAKLIFLAR 

Moliyaviy inqiroz sharoitida korxona likvidligi va 

pul oqimlarini samarali boshqarish moliyaviy 

barqarorlikni ta’minlashning muhim omili hisoblanadi. 

Tadqiqot natijalariga ko‘ra, korxonalarda pul oqimlarini 

to‘g‘ri rejalashtirish va nazorat qilish likvidlik darajasini 

oshirishga yordam beradi. 

Shuningdek, korxonalarga quyidagi choralarni 

amalga oshirish tavsiya etiladi: 

✓ pul oqimlarini doimiy monitoring qilish; 

✓ xarajatlarni optimallashtirish; 

✓ qisqa muddatli majburiyatlarni samarali 

boshqarish; 

✓ moliyaviy risklarni kamaytirish 

strategiyalarini ishlab chiqish. 

Ushbu chora-tadbirlar korxonalarning moliyaviy 

inqiroz sharoitida barqaror faoliyat yuritishiga xizmat 

qiladi. 

